დედობის, მამობის და მშობლის შვებულების რეგულაციის საჭიროების არგუმენტაცია 
გაეროს სააგენტოების შეთანხმებული პოზიციაა, რომ დედობის, მამობის, მშობლის შვებულების ანაზღაურების კანონპროექტით შემოთავაზებული მოდელი აუცილებლად საჭიროებს შემდგომ გადახედვას და გაფართოებას შრომის კოდექსის რეფორმის მეორე ტალღის ფარგლებში. შსო-ს სტანდარტით (დედობის დაცვის კონვენცია 183), მინიმალური ანაზღაურება უნდა შედგენდეს დედისთვის 14 კვირის მანძილზე ხელფასის მინიმუმ 2/3-ს; ამასთანავე, ეს თანხა საკმარისი უნდა იყოს დედისა და ბავშვისთვის ცხოვრების მინიმალური სტანდარტით უზრუნველსაყოფად. შესაბამისად, მიგვაჩნია რომ წარმოდგენილი მოდელი, მხოლოდ დროებითი, კომპრომისული ვარიანტია.
ვინაიდან, მამობის შვებულების, როგორც მშობლობის შვებულების ერთ-ერთი ძირითადი კომპონენტის, დამკვიდრება უაღრესად მნიშვნელოვანია საზოგადოებაში გენდერული სტერეოტიპების დარღვევის ხელშესაწყობად, პასუხისმგებლობიანი მშობლის ინსტიტუტის დამკვიდრებისა და ბავშვის ადამიანური კაპიტალის განვითარებისთვის, გთავაზობთ მამობის შვებულების რეგულირების კომპრომისულ ვარიანტს. 
რეგულირების წარმოდგენილი ალტერნატივა და ანაზღაურების გაანგარიშების მოდელი, ერთის მხრივ, აღკვეთს დისკრიმინაციულ მიდგომას ქალისა და კაცის ბავშვის მოვლის გამო შვეუბულების ანაზღაურებასთან დაკავშირებით, ხოლო მეორეს მხრივ, დაამკვიდრებს ერთგვაროვან პრაქტიკას საჯარო და კერძო სექტორში დასაქმებული კაცებისთვის.
წარმოდგენილი მოდელი
როგორც საჯარო, ასევე კერძო სექტორში დასაქმებულებისთვის ხდება დედობის, მამობის და ბავშვის მოვლის გამო შვებულების განცალკევება. შესაბამისად, მამობის შვებულება განისაზღვრება შემდეგი მოცულობით და ანაზღაურების სქემით:
14 დღე ანაზღაურებადი შვებულება: 
· როგორც საჯარო, ასევე კერძო სექტორში დასაქმებული კაცების მამობის შვებულება განისაზღვრება 14 დღის ვადით. 
საჯარო სექტორში დასაქმებული მამის შვებულების ანაზღაურება გამოთვლილია მისაღები ხელფასის 100%-ის პრპორციულად და მას არ გააჩნია ზედა ზღვარი. 
კერძო სექტორში დასაქმებული მამის შვებულების ანაზღაურება გამოთვლილია მისაღები ხელფასის 100%-ის პრპორციულად, ხოლო ანაზღაურების მაქსიმალური რაოდენობა განისაზღვრება ორსულობის, შობიარობის და ბავშვის მოვლის გამო შვებულების სახელმწიფოს ერთჯერადი დახმარების (1000 ლარი) პროპორციულად: ფორმულა  1000 ლარი / 126 დღე * 14 დღე=111 ლარი.

· 14 დღის შემთხვევაში, სახელმწიფო ბიუჯეტის წმინდა დამატებითი ხარჯი, რომელიც დაკავშირებულია მამობის შვებულების დაფინანსებისთან წარმოადგენს 3,366,285 ლარს. აქედან 1,840,316 ლარი არის საჯარო სექტორში დასაქმებული მამების, ხოლო 1,525,969 ლარი - კერძო სექტორში დასაქმებული მამების მამობის შვებულების დაფინანსების ხარჯები. 

· აღნიშნული ჯამური თანხიდან (3,366,285 ლარი) 2,714,597 ლარი წარმოადგენს მამობის შვებულების ანაზღაურებისთვის განკუთვნილი ხარჯებს, ხოლო 651,687 ლარი არის თანხა, რომელიც სახელმწიფო ბიუჯეტს საშემოსავლო გადასახადის სახით დააკლდება კერძო სექტორში დასაქმებული მამების მამობის შვებულების გამო. 


3 დღე ანაზღაურებადი შვებულება:
· როგორც საჯარო, ასევე კერძო სექტორში დასაქმებული კაცების მამობის შვებულება განისაზღვრება 3 დღის ვადით. 
საჯარო სექტორში დასაქმებული მამის შვებულების ანაზღაურება გამოთვლილია მისაღები ხელფასის 100%-ის პრპორციულად და მას არ გააჩნია ზედა ზღვარი. 
კერძო სექტორში დასაქმებული მამის შვებულების ანაზღაურება გამოთვლილია მისაღები ხელფასის 100%-ის პრპორციულად, ხოლო ანაზღაურების მაქსიმალური რაოდენობა განისაზღვრება ორსულობის, შობიარობის და ბავშვის მოვლის გამო შვებულების სახელმწიფოს ერთჯერადი დახმარების (1000 ლარი) პროპორციულად: ფორმულა  1000 ლარი / 126 დღე * 3 დღე=24 ლარი.

· სახელმწიფო ბიუჯეტის წმინდა დამატებითი ხარჯი, რომელიც დაკავშირებულია მამობის შვებულების დაფინანსებასთან წარმოადგენს 723,035 ლარს. აქედან 394,353 ლარი არის საჯარო სექტორში დასაქმებული მამების, ხოლო 328,681 ლარი - კერძო სექტორში დასაქმებული მამების მამობის შვებულების დაფინანსების ხარჯები. 

· აღნიშნული ჯამური თანხიდან (723,035 ლარი) 583,387 ლარი წარმოადგენს მამობის შვებულების ანაზღაურებისთვის განკუთვნილი ხარჯებს, ხოლო 139,647 ლარი არის თანხა, რომელიც სახელმწიფო ბიუჯეტს საშემოსავლო გადასახადის სახით დააკლდება კერძო სექტორში დასაქმებული მამების მამობის შვებულების გამო. 

გაანგარიშების მეთოდოლოგია:
როგორც 14, ასევე 3 დღიანი ანაზღაურებადი შვებულების შემთხვევაში სახელმწიფო ბიუჯეტის წმინდა დამატებითი ხარჯი, რომელიც დაკავშირებულია მამობის შვებულების დაფინანსებისთან ითვლება შემდეგი ფორმულით:
დასაქმებული კაცების საშუალო დღიური ხელფასი X დასაქმებული კაცების რაოდენობა X დასაქმებული კაცებისთვის შვილის შეძენის ალბათობა X მამობის შვებულების გამოყენების ალბათობა X გამოყენებული მამობის შვებულების ხანგრძლივობა.
გაანგარიშების ცვლადები:
მოცემული კალკულაციები ეყრდნობა საქართველოს სტატისტიკის ეროვნული სამსახურის 2017 წლის მონაცემებს, კერძოდ, გამოყენებულია დასაქმების, ხელფასების და შობადობის სტატისტიკა (იხილეთ ცხრილი 1, ცხრილი 2 და ცხრილი 3).
გამოთვლებისას გამოყენებულია დაშვება იმის შესახებ, რომ მამების 50% გამოიყენებს მამობის შვებულებას და გამოყენების შემთხვევაში, მამობის შვებულებისთვის განკუთვნილი პერიოდი იქნება გამოყენებული სრულად. 50%-იანი ზღვარის დაწესება, ამ ეტაპზე, ამბიციურია, შესაბამისად რეალური ხარჯი გაცილებით დაბალი იქნება.

	ცხრილი 1: დაქირავებით დასაქმებულთა რაოდენობის და ხელფასების სტატისტიკა, 2017

	 
	ქალი
	კაცი

	დაქირავებით დასაქმებულთა საშუალო რიცხოვნობა (ათასი კაცი)
	 
	 

	სახელმწიფო სექტორი
	188.3
	180.3

	არასახელმწიფო სექტორი
	285.2
	366.3

	დაქირავებით დასაქმებულთა საშუალო თვიური ნომინალური ხელფასი (ლარი)
	 
	 

	სახელმწიფო სექტორი
	700.9
	1028.7

	არასახელმწიფო სექტორი
	816.0
	1280.5



